Perspektiewe  





Nou moet ek alweer vir ma brood gaan koop! Sy kan nie verstaan dat ons net besig was om lekker te speel nie. Dis so vêr na die kafee toe daar by SAWI. Die lang stofstraat af, tot by die spoor en dan die teerstraat op tot by die winkel. En ek het nie eers ‘n fiets nie. Daar’s nie geld nie sê ma. Sussie se troue kos so baie. Hesie,  hoe kon sy gaan staan en prekkies raak met die korporaal saam? Gelukkig die hond wat darem saamgaan. Dan’s dit nie so alleen nie. Maar sy moet net agter my bly anders ry die kaare haar nog dood vandag hier by die kruising met die treinspoor. Haai oppas vir daai  vokkn bus met sy  groot wiele. Daar sit al die groot offisiere en uitkyk asof  die hele wêreld aan hulle behoort. Kyk hoe drup die êrkondisjoener se water op die pad.





Vanmiddag gaan ons die sattelietopsporingsstasie besoek. Ek wonder watter lekker eetgoed gaan hulle na die tyd aanbied. Die hoëvlak kursus is darem baie insiggewend. Gelukkig het hulle darem ‘n luukse bus met lugversorging gekry, want ons moes almal goed opdress in ons uitstapdrag. Self die hoë offisiere van die buiteland is in hule beste uniforms geklee. Dis no net regsdraai hier by SAWI, met die teerpad af, tot by die  treinspoor  kruising daar onder, en daar voor die grondstraat regsdraai op pad uit. By die kruising begin hulle die koeldranke op die bus uit te deel. Haai kyk na daai vokkn vuil seuntjie met sy hond.

